1. Grein 
Félagið Sambandið heitir Íslenska Pílukastsambandið, skammstafað ÍPS. Lögheimili þess er í Reykjavík.

2. Grein
Íslenska Pílukastsambandið er landssamband pílukastara á Íslandi og fulltrúi íslenskra pílukastara hérlendis sem og erlendis. Sambandið er, sem slíkt, eitt sinnar tegundar á landinu og áskilur sér jafnframt einkarétt á því hlutverki. Markmið og tilgangur sambandsins er m.a:
- Að vinna að framgangi og útbreiðslu íþróttarinnar á Íslandi.
- Að bæta keppnishæfi íslenskra pílukastara og bjóða upp á tækifæri til að keppa erlendis og auka þannig veg íslensks pílukasts á erlendri grundu.
- Að hafa yfirumsjón með stigalistum.
- Að annast val á einstaklingum í landslið Íslands.
- Að sjá um Íslandsmeistaramót í öllum flokkum.
- Annast erlend samskipti.
- Berjast gegn notkun hvers kyns efna og aðferða sem bönnuð eru af World Anti Doping Agency (WADA).

3. Grein - Aðildarfélög og félagsaðild
-ÍPS er landssamband og tekur ekki einstaka einstaklinga inn í sambandið, einstaklingar skulu skráðir í aðildarfélag undir ÍPS
Aðildarfélög ÍPS skulu uppfylla eftirfarandi skilyrði. Núverandi félög sem ekki uppfylla skilyrðin hafa allt að tveimur árum frá samþykki þessara laga til þess að uppfylla skilyrðin, og skulu skila inn öllum gögnum skv 3. Grein þessarra laga fyrir aðalfund ÍPS árið 2023.
- Aðildarfélagið vera skráð sem “Almenn félagasamtök” hjá RSK og skila inn stofnfundargerð.
Aðildarfélagið skal vera hluti af íþrótta- eða ungmennafélagi eða íþróttabandalagi viðkomandi sveitarfélags eða að vinna að aðild að slíku.
- Aðildarfélagið skal skila inn til ÍPS samþykktri ársskýrslu og ársreikningum fyrir aðalfund ÍPS ár hvert.
Aðildarfélagið skal skila inn félagaskrá viku fyrir aðalfund ÍPS ár hvert og greiða félagsgjöld til ÍPS fyrir aðalfundinn.
Öll aðildarfélög ÍPS skulu vera búin að halda sinn aðalfund eigi síðar en 7 dögum fyrir aðalfund ÍPS á hverju ári.


Stjórn ÍPS skal vera boðuð og fá að sitja aðalfundi aðildarfélaga sinna (án þess þó að hafa kosningarrétt sem slík. Stjórnarmeðlimir ÍPS hafa rétt til þess að greiða atkvæði eftir sinni sannfæringu á aðalfundum síns aðildarfélags.)
Einstaklingar geta verið skráðir í fleiri en eitt félag, en aðeins er leyfilegt að keppa fyrir eitt félag á hverju tímabili (almanaksárið). Það félag greiðir árgjald til ÍPS fyrir hönd einstaklingsins.
Aðildarfélag, sem segir sig úr ÍPS, telst ganga úr sambandinu frá upphafi næsta reikningsárs. Úrsögn er því aðeins gild, ef hún hafi verið samþykkt með 2/3 hluta atkvæða viðstaddra atkvæðisbærra fulltrúa á lögmætum aðalfundi viðkomandi aðildarfélags
Ekki er unnt að víkja aðildarfélagi úr ÍPS nema með samþykki 2/3 atkvæðisbærra fulltrúa á aðalfundi/aukaaðalfundi ÍPS

4. Grein
Reikningsár sambandsins er almanaksárið (Óbreytt)

5. Málefnum sambandsins stjórna: (Óbreytt)
1. Aðalfundur
2. Stjórn

6. Grein
Aðalfund Sambandsins skal halda fyrir 15. mars 15. júní ár hvert. Aðalfund skal boða bréflega eða með öðrum sannanlegum hætti með amk 10 daga 14 daga fyrirvara og telst fundurinn löglegur ef löglega er til hans boðað.
Á fundinum hafa allir atkvæðisrétt sem eru skuldlausir meðlimir sambandsins og aðildarfélagið hafi greitt félagsgjöld ársins. Óski meðlimir ÍPS að tiltekin mál fái sérstaka umfjöllun á fundinum skal það tilkynnt til stjórnar minnst viku fyrir fundinn. 
Dagskrá aðalfundar skal vera sem hér segir: 
Kosning fundarstjóra og ritara. 
Skýrsla stjórnar. 
Gjaldkeri leggur fram skoðaða reikninga. 
Umræður um skýrslu stjórnar og reikninga. 
Skýrsla stjórnar og reikningar bornir undir atkvæði. 
Ákvörðun árgjalds. 
Lagðar fram tillögur að lagabreytingum. Þær bornar undir atkvæði.
Aðrar tillögur sem stjórn hafa borist lagðar fram og bornar undir atkvæði. 
Kosning stjórnar, varastjórnar, og skoðanda, skv. 9. grein Sambandsins.
Önnur mál. 
Kosningar á aðalfundi skulu vera leynilegar sé þess óskað, annars úrskurðuð með handauppréttingu. Einfaldur meirihluti ræður úrslitum allra mála. 
Ef ekki næst að klára dagskrá aðalfundar má slíta fundi og boða framhaldsaðalfund innan 14 daga til að klára dagskrána.

7. Grein
Allar lagabreytingar sem samþykktar eru, og stjórnarkosningar sem kosið er um, skulu vera staðfestar á næsta aðalfundi sambandsins annars falla þær sjálfkrafa úr gildi. Fram að þeim tíma skulu þessar samþykktir vera fullgildar eins og um hefðbundinn aðalfund hafi verið að ræða.

8. Grein
Stjórn ÍPS skipa að lágmarki 5 manns og að hámarki 7 manns og skal kosið til tveggja ára í senn:
-Forseti, ritari og allir meðstjórnendur eru kosnir á sléttum ártölum
-Varaforseti og gjaldkeri eru kosnir á oddatölu ártölum
-Varamenn fyrir stjórn skulu vera að lágmarki 1 og að hámarki 3 og eru einnig kosnir á oddatölu ártölum. Varamenn skulu vera merktir varamaður 1,2 og 3
-Þá skal kjósa einn endurskoðanda reikninga árlega.
Segi stjórnarmeðlimur sig úr stjórn ÍPS á aðalfundi á því ári sem ekki skal kjósa í þá stöðu skal kosið í stöðuna til eins árs. 
Segi stjórnarmeðlimur sig úr stjórn á miðju tímabili skal fyrsti varamaður taka sæti hans og á næsta aðalfundi skal kosið um þá stöðu að þeim tíma sem kosið væri í stöðuna skv 8. Grein.

9. Grein
Forseti boðar stjórnarfundi. Stjórnin getur enga fullnaðarákvörðun tekið nema meirihluti stjórnarmanna séu henni fylgjandi. Ef stjórnarmaður er ekki á fundi þegar kosið er um ákvarðanir skal fyrsti varamaður fá atkvæðisrétt sé hann á fundinum en annars varamaður 2 og síðast varamaður 3. Stjórnin hefur umsjón með eignum sambandsins.

10. Grein
Stjórninni ber að gæta hagsmuna allra meðlima ÍPS í öllum greinum. 
Stjórnin skal gefa út eigi síðar en í september mótaskrá sambandsins fyrir fyrstu 6 mánuði næsta almanaksárs. Og eigi síðan en í mars skal stjórnin gefa út mótaskrá fyrir seinni sex mánuði almanaksársins. Allar breytingar á gildandi mótaskrá þarf að gera og tilkynna með að lágmarki 6 vikna fresti, undantekning frá þessu er ef lýðheilsusjónarmið ráða för.
Jafnframt skal koma fram gildandi reglugerð um stigagjöf, val á einstaklingum í landslið ásamt aga- og keppnisreglum.
Stjórn ÍPS getur breytt reglugerðum og áætlunum á stjórnarfundum en skal kosta kapps við að tilkynna aðildarfélögunum slíkar breytingar og gefa þeim færi á að koma með sína skoðun. 

- Ef Sambandið á í viðskiptalegum tengslum við stjórnarmann, félag stjórnarmanns, félag sem stjórnarmaður starfar hjá, fjölskyldu stjórnarmanns, félag í eigu fjölskyldumeðlims stjórnarmanns eða félag sem fjölskyldumeðlimur stjórnarmanns vinnur hjá, skal viðkomandi stjórnarmaður víkja fundi og er ekki leyfilegt að sitja fund þar sem ákvörðun um viðskipti eru tekin.

11. Grein - Viðbót
Rekstrarafgangi/hagnaði af starfsemi sambandsins skal varið til hagsbóta fyrir meðlimi aðildarfélaga ÍPS samkvæmt 2. grein

12. Grein - Viðbót
Ákvörðun um slit sambandsins skal taka á aðalfundi með einföldum meirihluta atkvæða og renna eignir þess til þeirra góðgerðarmála sem ákveðin verða á slitafundi.

13. Grein - Óbreytt
Lögum þessum má einungis breyta á aðalfundi, aukaaðalfundi eða framhaldsaðalfundi og nægir einfaldur meirihluti löglegra greiddra atkvæða á aðalfundi til að breyting sé lögleg.

14. Grein - Viðbót
Lög þessi taka gildi að aðalfundi loknum eftir samþykkt þeirra og falla þá eldri lög úr gildi.

